
Ed. 178. Frumvarp til laga [146. mál]
um heimild fyrir ríkisstjórnina til að selja eyðijörðina Karlsstaði i Helgustaða-
hreppi, Suður-Múlasýslu.

Flm.: Karl G. Sígurbergsson.

1. gr.
Ríkisstjórninni er heimilt að selja Ágúst Jóhannessyni, Háaleiti 5, Keflavík, og

systkinum hans eyðijörðina Karlsstaði í Helgustaðahreppi. Suður-Múlasýslu, ná-
ist samkomulag um kaupverð.

2. gr.
Lög þessi öðlast þegar gildi.

Greinargerð.
Frumvarp þetta er flutt að beiðni Ágústs Jóhannessonar, Háaleiti Ó, Keflavík,

og systkina hans.
Jörðin hefur verið í eyði um áratug. Vegasambandslaust er til jarðarinnar nú

orðið, en mun hafa verið lélegur akvegur þangað áður, en yfir fjallveg að fara.
Jörðin er alveg húsalaus og erfiðlega í sveit sett og mun meðal annars þess vegna
hafa lagzt í eyði. Þar hefur borið talsvert á uppblæstri lands á undanförnum árum.
Verður að telja harla ólíklegt, að hún byggist aftur.

Systkini þessi eru 11 að tölu, sem hafa fæðzt og alizt upp á þessari jörð. Vilja
þau kaupa jörðina af ræktarsemi við sína fæðingarbyggð. Hyggjast þau reyna að
dveljast þarna í sumarleyfum með fjölskyldum sínum og vinna þar að heftingu
uppblásturs með sáningu og niðursetningu gróðurs, svo sem trjátegunda.

Ágúst hefur beðið um umsögn hreppsnefndar Helgustaðahrepps. en svar hefur
ekki borizt enn þaðan, en er væntanlegt og mun verða sent þingnefnd þeirri, sem
frumvarpið fær til umsagnar.


